
КӘМІЛЕТТІК ЖАСҚА ТОЛМАҒАНДАРДАН ЖАУАП АЛУДЫҢ 

ЕРЕКШІЛІГІ 

 

Жауап алу дегеніміз – заңда кӛрсетілген тергеу және сот әрекеті. Ол 

арқылы жасалған қылмыстың мән-жайлары жӛніндегі керекті деректі 

мәліметтер алынып, олар қылмысты ашуға пайдаланылады. Жауап алғанда 

қылмыстық оқиғаға қатысты мынадай мәліметтер: қылмыстың болған 

уақыты, оның орны, амал-әдісі, қылмысты кімдер жасағаны,оған қанша адам 

қатысқаны, істеген қылмыстың зардабы,залалы, сипаты мен мӛлшері және 

қылмыстық оқиғаның басқа да мән-жайлары анықталады. ҚР Президентінің 

04 ақпан 2012 жылғы №266 жарлығымен Қазақстанның барлық облыстық 

аймақтарында  кәмелетке толмағандардың істері жӛніндегі 

мамандандырылған ауданаралық соттары қҧрылды [1].  

Алдын ала тергеу және сот талқылауын жҥргiзу кезiнде: 

1) кәмелетке толмағанның жасы (туған кҥнi, айы, жылы); 2) 

кәмелетке толмағанның тҧрмысы мен тәрбие жағдайы; 3) интеллектуалдық, 

ерiк-жiгерiнiң және психикалық даму дәрежесi, мiнезi мен тегеурiндiлiк 

ерекшелiктерi, мҧқтаждары мен мҥдделерi; 4) кәмелетке толмағандарға 

ересек адамдар мен басқа да кәмелетке толмағандардың ықпалы анықталуға 

тиiс. Сезiктi, айыпталушы кәмелетке толмағанның қҧпиялылыққа қҧқығы 

қылмыстық сот iсiн жҥргiзудiң барлық кезеңдерiнде сақталуы тиiс [2].  

Кәмелетке толмаған сезiктiнi, айыпталушыны шақырудың тәртiбi:  

1. Кәмелетке толмаған сезiктi, айыпталушы тергеушiге немесе сотқа 

оның ата-аналары немесе басқа заңды ӛкiлдерi арқылы, олар болмаған 

жағдайда қорғаншы және қамқоршы органдар арқылы шақырылады. 

2. Арнаулы балалар мекемесiнде немесе қамауда ҧсталатын 

кәмелетке толмаған - ол ҧсталатын орынның әкiмшiлiгi арқылы 

шақырылады. 

Кәмелетке толмаған сезiктiден, айыпталушыдан жауап алу: 

1. Кәмелетке толмаған айыпталушыдан, сезiктiден жауап алу 

қорғаушысының, заңды ӛкiлiнiң, ал қажет болған жағдайда психологтың, 

педагогтiң қатысуымен жҥргiзiледi. Қорғаушы жауап алушыға сҧрақтар 

қоюға, ал жауап алу аяқталғаннан кейiн - хаттамамен танысуға және айғақтар 

жазбасының дҧрыстығы мен толықтығы туралы ескертулер жасауға қҧқылы. 

2. Кәмелетке толмаған сезiктiден, айыпталушыдан жауап алу 

тәулiктiң кҥндiзгi уақытында жҥргiзiледi және ҥзiлiссiз екi сағаттан артық, ал 



жалпы алғанда - кҥнiне тӛрт сағаттан артық жалғастырылуға тиiс емес. 

Кәмелетке толмаған анық шаршаған жағдайда жауап алу осы уақыт 

аяқталмай-ақ тоқтатылуы тиiс [3]. 

